
Боныхъёд Gismeteo-йы бёрёггёнёнтём гёсгё, 11 августы нё уардзён. Уёлдёфы 
температурё – 19-25 градусы хъарм. 

Боны дёргъ — 14,08 Хурыскаст — 05,02
Хурныгуылд — 19,10

Валютёйы аргъ Доллар — 81,41
Евро — 94,06 12 +

ЁМБЫРД
Ныхас – мёры хъёд фёхуыздёр кёныныл

РАДЗЫРД
Мады зёрдё

СПОРТИВОН ФИДИУЁГ
Футбол 

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Кёд уыдис, ёмё газет, наци-
он уёвгёйё, йё тиражёй фёс-
те баззайа? Махмё та афтё ра-
уад. Цёмён? Кёй аххосёй, кёй 
фыдёй? Газет «Рёстдзинад»-ы 
кад дёлёмё цёмён уа-
дзём, алкёмё дёр нё цавёрдёр 
фадёттё ис, хъуамё сё пайда кё-
нём, рафыссём ёй. Йё тираж хъуа-
мё зынгё фылдёр уа, ёмё нё уый 
комкоммё алкёй хёс дёр у. Хъуа-
мё уый ёмбарём!
Газет адёмон у, уымё гёс-

гё йё кад адёмёй кёнгё у. 
Адём та ныртёккё уёззау уавёрты цёрынц, сё фылдёр га-
зет рафыссынхъом не сты. Хъуамё сё цуры чи балёууа, сё хё-
дзёрттём сын «Рёстдзинад» фёхёццё кёныны хёс йёхимё чи рай-
са? Нё бон цы у, уый хъуамё ёмхуызонёй скёнём. Бавналём-ма 
уёдё нё уарзон адёмон газет «Рёстдзинад» рафыссынмё!
Посты бастдзинады хайад куыд хъусын кёны, афтёмёй ацы азы 

дыккаг ёмбисы фондз мёйён газет рафыссыны аргъ у  1430 сомы 
ёмё 97  капеччы.  Адёмы льготон къордты минёвёрттён – 1163 
сомы ёмё 80 капеччы.
Газет «Рёстдзинад»-ы индекс – 53901.

РЕДАКЦИ

 Адёмон газет 

«Рёстдзинад» – 
2026 азы дыккаг 

ёмбисён

 Фембёлд 

Дыууё Ирыстоны 
цёрджыты фёрныгадён

РЦИ-Аланийы Сёргълёууёг Сергей МЕНЯЙЛО фемёлд 
Хуссар Ирыстоны Президенты хёстё ёххёстгёнёг 
ХЪАМБОЛТЫ Маратимё. Ныхёс цыди дыууё республикёйы 
абоны ёмгуыстады ахъаззаг фарстатыл.
Сергей Меняйло бахахх кодта, 

Хуссар Ирыстонимё бастдзинёд-
тё парахат кёныныл иудадзыг 
куыст кёй цёуы. Куыд загъта, 
афтёмёй сёрмагонд ёргом зда-
хын хъёуы, дыууё республикёйы 
цёрджыты царды уавёртыл хорз-

ырдём чи фёзындзён, уыцы къа-
бёзтём.

– Абон нын цы бастдзинёдтё 
ис, сёйрагдёр уыдон бахъахъ-
хъёнын нёу, фёлё – цёмёй 
практикон ёгъдауёй фёахад-
гёдёр уой. Цёгат ёмё Хуссар 

Ирыстонён ис иумёйаг ёвзаг 
ёмё культурёйы тыгъдад, уымёй 
сёйрагдёр та – адёмы ‘хсён ён-
гом бастдзинёдтё. Хъуамё лём-
бынёг ёркёсём абоны ёмгуыс-
тады фёстиуджытём, раиртасём, 
сног кёнын дзы кёцытё хъёуы, 
ёмё фидёны ёмгуыстады сёй-
рагдёр къабёзтё сбёлвырд кё-
нём. Раздёр нё регионты ‘хсён 
цы бадзырдтё уыд, уыдон адард-
дёр кёнын хъёуы бёлвырд уы-

наффётё ёмё проекттё дыууё 
республикёйы цёрджыты пай-
дайён. Мах цёттё стём хъёугё 
ёххуыс раттынмё ёмё Хуссар 
Ирыстоны специалисттимё ём-
гуыстад фидар кёнынмё, – загъта 
Сергей Меняйло.
Фембёлды рёстёг дыууё ра-

замонёджы сёйраг ёргом аздёх-
той социалон-экономикон ёмё 
гуманитарон къабазы ёмгуыста-
ды фарстатём. Сё сёйрагдёртё 
– ахуырад, наукё, культурё ёмё 
аивады, стёй фёсивёды патрио-
тон хъомыдады ёмархайд.
Хъамболты Марат дёр фёбё-

рёг кодта, Цёгат ёмё Хуссар 
Ирыстоны ёнгом бастдзинёдтё 
сты фидар бындур дарддёры хъо-
мысджын ёмгуыстадён.

– Цёгат ёмё Хуссар Ирыстоны 
бёттынц иумёйаг истори, хёс-
тёгдзинад ёмё иумёйаг инте-
рестё. Хуссар Ирыстоны бирё 
граждёнтё цёрынц, кусынц ёмё 
ахуыр кёнынц Цёгат Ирыстоны, 
бинонты дыууё республикёйы 
‘хсён арёх бахъёуы цёуын. 
Уымё гёсгё ахсджиаг хъуыддаг у 
дарддёры ёмгуыстадён уавёртё 
саразын – экономикё, ахуырад, 
ёнёниздзинад хъахъхъёнынад, 
туризм ёмё иннё къабёзты. 
Иумёйаг проекттё ёххёст кё-
нынён ис бирё гёнёнтё, ёмё 
дзы спайда кёнын хъёуы, фыцца-
джыдёр, цёрджыты фёрныга-
дён, – загъта Хуссар Ирыстоны 
Президенты хёстё ёххёстгёнёг.

РЦИ-Аланийы Сёргълёууёг 
ёмё Хицауады пресс-службё

 Хицауады ёмбырд 

Ног ахуыргёнён чингуытё ирон 
ёвзаг ёмё литературёйё…

РЦИ-Аланийы Сёргълёууёг Сергей МЕНЯЙЛО 
амыдта республикёйы Хицауады радон ёрвыл-
къуырион аппаратон ёмбырд, афтёмёй дзы ныхас 
цыд регионы оперативон уавёр ёмё ёндёр ахсджи-
аг фарстатыл. Архайдтой дзы министрадтё ёмё ве-
домствёты разамонджытё, районты хиуынаффёйады 
администрациты сёргълёуджытё.

Республикёйы операти-
вон уавёры тыххёй доклад 
скодта Хицауады Сёрдары 
хёдивёг Томайты Ирбег.

– Республикёйы цыппар 
районы: Мёздёджы, Ра-
хизфарсы, Алагиры ёмё 
Горётгёроны дарддёр 
дёр тёссаг у зынгсирвёз-
тытёй. Ивгъуыд къуырийы 
дёргъы ахуыссын кёнын 
бантыст 33 зынгсирвёзты. 
Хъыгдард дзы ничи бай-
йёфта. Цёгат Ирыстоны 
сёрмагонд службётё ар-
хайынц бёрзонд цёттё-
дзинады уавёрты. Цёгат 
Ирыстоны автоинспек-
цийы хъусынгёнинагмё 
гёсгё, республикёйы 
фёндёгтыл ёрцыд 91 
фёндаггон фыдбылызы. 
Хъыгдард дзы баййёфтой 
25 адёймаджы. Арвыком 
ёмё Транскамы фёндёг-
тё гом сты ёппёт авто-
транспорты хуызтён дёр. 
Республикёйы фёндёг-
тыл электронон рады 
ёнхъёлмё кёсынц 177 
транзитон уёзласён ма-
шинёйы. Уёрёсейы Фе-
дераци ёмё Гуырдзысто-
ны арёныл уёлдёр амынд 
рёстёгмё дыууёрдём 
ахызтысты 32320 авто-
транспортон иуёгёй фыл-
дёр ёмё 108235 адёй-
маджы, – загъта Томайы-
фырт.
Ёнёнхъёлёджы уавёр-

ты министрады хъусынгё-
нинагмё гёсгё, респуб-

ликёйы ахуыссын кёнын 
бантыст 36 зынгсирвёз-
ты. Боныхъёды уавёртём 
гёсгё, арёзт цёуынц 
ёппёт хъёугё мадзёлт-
тё. Бёрёггонд цёуы 
республикёйы цёугёдёт-
ты доны ёмвёзад.
Цёгат Ирыстоны Мид-

хъуыддёгты министрад 
куыд фехъусын кодта, аф-
тёмёй 3 августёй 9 ав-
густмё регионы ёрцыд 
109 фыдракёнды. Раргом 
кёнын дзы бантыст 62. 
Ноджы ма раргом кодтой, 
раздёр сын чи нё бантыст 
ёмё бирё рёстёг кёуыл 
рацыд, ахём 8 уголовон 
хъуыддаджы.

Цёгат Ирыстоны «Рос-
потребнадзор»-ы хайады 
хъусынгёнинагмё гёсгё, 
республикёйы эпидеми-
ологон уавёр у нывыл. 
Тъёнгты хёцгё низтёй 
рынчынты нымёц у ёр-

вылазы сёрдыгон эпиде-
миологон бёрёггёнён-
тём хёстёг. Ивгъуыд 
къуыри ног коронавирусон 
инфекци бёрёггонд не 
’рцыд.
РЦИ-Аланийы ахуырад 

ёмё наукёйы министр 
Алыбегты Эллёйы ны-
хасмё гёсгё, республи-
кёйы астёуккаг ахуыра-
дон скъолатё цёттё сты 
ног ахуыры азмё. 

– Ныридёгён сё цёт-
тёдзинад сбёрёг кодтам 
300 скъолайён. Дарддёр 
дёр куыст цёуы график-
мё гёсгё. Ёдёппётёй 
ног ахуыры аз сё дуёрт-
тё байгом кёндзысты 

469 астёуккаг ахуырадон 
объекты. Уёлдай ёргом 
здёхт цёуы ахуырадон 
ифтонггарз, педагогон 
кадртё ёмё ёдасдзина-
ды фарстатём. Фыццё-
гём кълёстём уал ны-

ридёгён балёвёрдтой 
7731 курдиаты. Уыдонёй 
3057 – «портал Госуслуги»-
йы уылты. Ноджы ма рес-
публикёйы скъолатё 
райстой 59 мин ног ахуыр-
гёнён чиныджы ирон ёв-
заг ёмё литературёйё, 
истори ёмё ёхсёнад-
зонынадёй, – загъта ми-
нистр. 
Алагиры районы тыхджын 

къёвдатё цы донивылд-
тытё расайдтой, уыдоны 
аххосёй нуазыны дётты 
сыгъдёгдзинад нормёйё 
чысыл ахызт. Уый аиуварс 
кёнынён ёвёрд ёрцы-
дысты уёлёмхасён иф-
тонггёрзтё. Ныртёккё 

нуазыны доны хёрзхъёд-
дзинад дзуапп дётты ёп-
пёт нормётён дёр.
Сергей Меняйло респуб-

ликёйы цёрёнуатон-ком-
муналон хёдзарад, артаг 
ёмё энергетикёйы ми-
нистр Хъараты Тимур 
ёмё арёзтад ёмё архи-
тектурёйы министр Бе-
танты Маратён бахёс 
кодта, регионы ёппёт 
дзыллон хабархёссёг 
фёрёзты минёвёрт-
ты дёр зонгё кёнын сё 
куыстимё. 

– Алагиры районы дон-
цъирён скважинё хицён 
адёймаджы къухы уыд. Цы 
уавёры уыд ёмё адём 
ёхца кёмён фыстой, уый 
хъуамё зоной, – фёбё-
рёг кодта республикёйы 
разамонёг.  
Хъараты Тимур аппа-

ратон ёмбырды фехъу-
сын кодта, дарддёр дёр 
зымёджы хъармгёнён 
рёстёгмё цёттёгё-
нён куыстытё кёй цё-
уынц, уый. Ныридёгён 
уал сёххёст кёнын бан-
тыст сё 72 проценты. 
Ноджы ма министр йё 
ныхасы фёбёрёг кодта, 
бензины аргъ, сыхаг рес-
публикётимё абаргёйё, 
15-20 проценты къаддёр 
кёй у, уый. 
Сергей Меняйло бёр-

нон ведомствёйён ба-
фёдзёхста, дарддёр дёр 
бензин уадзын 30-50 лит-
ры бёрц, уыимё йын йё 
аргъмё карздёрёй цёст 
дарын. 
Ёмбырды ныхас цыд 

ёндёр ахсджиаг фарста-
тыл дёр.

ХЪОЙБАЙТЫ Галинё

 Хуссар Ирыстонёй 

Ёмгуыстад 
фёпарахат кёнынён

Республикёйы ахуырад ёмё на-
укёйы министр Лолаты Асланён 
хъуыддаджы фембёлд кёимё уыд, 
Цёгат Кавказы хёххон-металлургон 
институты уыцы делегацийён раза-
мынд лёвёрдта амынд ахуыргёнён-
доны ректор Хъамболты Дзамболат.
Фембёлды архайджытё бирёазон 

ёмгуыстадён хатдзёгтё скодтой, 
стёй дарддёры бастдзинёдтыл ёр-
ныхас кодтой. Хуссарирыстойнаг фё-
сивёдён ёххуысы ёмё республи-
кёйён дёсны специалисттё цёттё 
кёныны тыххёй Лолайы-фырт инсти-
туты разамындён бузныг загъта. Ми-
нистры ныхасмё гёсгё, хуссарирыс-
тойнаг скъолатё каст чи фёвёййы, 
уыцы лёппутё ёмё чызджытёй би-

рётё дарддёры ахуырадён равза-
рынц амынд институт.
Хъамболы-фырты ныхасмё гёсгё, 

хуссарирыстойнаг студентты ёнтыст-
джын ахуырад ёмё удёнцой цёры-
надён нывыл уавёртё дарддёр ара-
зынмё институт цёттё у.
Хицёнёй ныхас цыд наукон-ахуы-

радон къабазы ног иумёйаг проект-
тыл. Студенттё ёмё ёрыгон спе-
циалистты гёнёнтё фёуёрёхдёр 
кёныны фадат кёй фёрцы уыдзён, 
ныртёккё министрад ёмё инсти-
туты специалисттё дардёмгъуыдон 
ёмгуыстады ахём пълантё цёттё 
кёнынц.

Информацион агентад («РЕС»)

Дзырды фарн
Цёрёнбонты ёз иу
   зарёг фёфыстон,
Цёрёнбонты, мё 
   гыццыл Ир, дёуён.
Ёдзух дын ёз дё зёрдёмё 
    фёхъуыстон,
Дё рыстёй-иу уёззау 
   рынчын фёдён.

                 ЦЁГЁРАТЫ Максим

 Фёндаггон хёдзарад 

Цалцёггёнён куыстытё
Фёндагаразджытё Дзёу-

джыхъёуы фёндёгты дзыхъ-
хъытё цалцёг кёныны фёдыл 
куыст дарддёр ёххёст кё-
нынц.
Ныридёгён горёты сёйраг 

уынгтё нывылгонд ёрцыдыс-
ты, ёмё ныртёккё бригад-
тё архайынц цалдёр уынджы 
асфальт уёлцъары аиппытё 
аиуварс кёныныл. Фёндёгты 
уёлцъары 30 мин квадратон 
метры цалцёггонд ёрцыдыс-
ты.
Фёндагыл ёмраст асфальт 

уёлцъар цёмёй фёзына, уый 
тыххёй ёххёст кёнын хъёуы 
цалцёггёнён куысты цалдёр 
хайы: фёндаджы хъыгдард-
баййафёг уёлцъар сисынц, 
фёстёдёр фёндаджы хай 
ёмё йё кёрёттё расыгъ-
дёг кёнынц, стёй дзы фёс-
тагмё ног уёлцъар ёрёвё-
рынц, сёрмагонд техникёйё 
йё слёгъзгёнгёйё. Фёндаг-
аразджытё уыцы иу рёстёг 
цалцёг кёнынц горёты ёхсёз 
уынджы.

– Зымёгон афон дон фён-
даджы фазты кёй ахъары, 
уый аххосёй цауд уавёр 
сёвзёры: уазал боныхъё-
ды заман дон ныннёрсы, их 
дзы рауайы, ёмё афтёмёй 
фёндаджы уёлцъар хъыг-
дард баййафы. Горёты уынг-

тё чи цалцёг кёны, уыцы 
фёндзай адёймаджы дихгонд 
сты ёртё бригадыл. Афёдз-
мё кёй спълан кодтам, уыцы 
цалцёггёнён куыстыты ёстай 
проценты ныридёгён ёххёст-
гонд ёрцыдысты, – зёгъы 

Дзёуджыхъёуы администра-
цийы автомобилон фёндёг-
тём цёстдарды хайады хицау 
Магкоты Сослан.
Фёстёдёр фёндагараз-

джытё кёртыты ‘хсён бацё-

уёнтё цалцёг кёнын рай-
дайдзысты. Фёндёгты дзыхъ-
хъытё аиуварс кёныны фё-
дыл куыст дарддёр цёудзён.

  
Арина МАРТЫНОВА

 Юбилей 

Бёрзонд хёссы 
ирон лёджы кад 
ёмё намыс

Рагёй-ёрёгмё дёр Ирыстоны стыр кад кодтой ёфсёддон дёсныйа-
дён. Ёмё-иу лёппу куы райгуырд, уёд хистёрты стырдёр арфётёй 
иу уыди ахём: «Хуыцау ацы ноггуырды инёлар скёнёд». Ёмё уыцы 
куывд ёрцыд БАСКАТЫ Георгийы фырт Аркадийыл дёр. 

Райгуырд ёмё схъо-
мыл Дзёуджыхъёуы. Ас-
тёуккаг скъола каст фё-
уыны фёстё йё ахуыр 
дарддёр ахёццё код-
та Цёгат Кавказы мид-
хъуыддёгты ёфсёддон 
училищёйы. Ёнтыстджы-
нёй йё каст фёци 1966 
азы ёмё райста лейте-
нанты цин.
Диссаг у иу хъуыддаг – 

уыцы азы рауагъдонтёй 
иуёндёс адёймаджы сё 
рёстёджы систы инё-
лартё, уыдонимё Бас-
каты Аркади дёр, гъе, 
ахём бындурон зонын-
дзинёдтё ёмё фёл-
тёрддзинад сын радта 
училищё. Дзырдён, ра-
уагъдонтёй сё иу уыди 
Анатолий Куликов, сси 
Уёрёсейы мидхъуыд-
дёгты министр, фёстё-
дёр та Паддзахадон Ду-
мёйы депутат. Баскаты 
Аркади йё дёсныйадыл 
куыст райдыдта курсы 
афицерёй, дарддёр та 
уыди фыццаг ротёйы, 
стёй батальоны, пол-
чъы дивизийы сёргъ-
лёууёг. Ёмё алы ран 
дёр йё размё ёвёрд 
хёстём дардта бёрнон 
цёстёнгас, архайдта сё 
куыд хуыздёр ёмё ёх-
хёстдёрёй сёххёст, 

кёныныл. Адём алцы- 
дёр уынынц ёмё зо-
нынц – аргъ кёнын дёр 
ёмё аиппытё фиппайын 
дёр. Аркади, куыд рёст-
зёрдё, ёгъдауыл хёст 
ёмё стыр бёрнондзи-
нады ёнкъарёнты хицау, 
дёсны специалист, дыу-
уё хатты фёд-фёдыл 
ёвзёрст ёрцыд Уёрё-
сейы Паддзахадон Ду-
мёмё Мёскуымё хёс-
тёг цёрёнбынётты ёв-
зарджыты фёндонёй, 
уыдис Думёйы ёдасдзи-
нады комитеты уёнг. Йе 
стыр хай бахаста кор-
рупцийы ныхмё закъоны 
проект бацёттё кёнын-
мё. Аркади куыд дзырд-
та, афтёмёй иу ёмё 
дыууё нё уыдысты, уыцы 
ахсджиаг закъон дунейы 
рухс ма фена, ууыл тынг 
чи архайдта, уыцы чи-
новниктё, хъыгдаргё сё 
кодтаид...
Йё хорз службёйы 

тыххёй Аркадийён стыр 
аргъ кодтой йё дёл-
бар ёфсёддонтё, ём-
кусджытё, уёлдёр 
разамындёй та бирё 
хёттыты райста кады 
грамотётё, зёрдылда-

рён лёвёрттё. Цыбыр 
рёстёгмё ёрыгон афи-
цер лейтенанты цинёй 
схызти булкъонмё, сси 
дивизийы командир, рад-
той йын инёлар-майоры 
цин. Дарддёр Аркади 
хызти бёрзондёй-бёр-
зонддёрмё службёйы 
къёпхёнтыл, йё уёхс-
чытыл фёзындысты 
инёлар -лейтенанты , 
фёстёдёр та – инё-
лар-булкъоны пъагёттё. 
Уыцы ‘фсёддон цинтё 
йын-иу радтой ёмгъуы-
дёй раздёр, уый та ёф-
сёддон службёйы арёх 
нё вёййы.
Запасы ацёуыны раз-

мё кадимё ёххёст код-
та Мидхъуыддёгты ми-
нистрады Мёскуыйы 
зылды командёгёнё-
джы ахсджиаг ёмё ва-
зыгджын хёстё, уыцы 
азты зылд нымад уыди 
Уёрёсейы раззагдёр-
тёй сё иуыл.

Аркадийё, кёд йё цё-
рёнбынат ёмё куыст 
Мёскуыйы уыдысты ёмё 
сты, уёддёр рох никуы 
уыд йё райгуырён Ирыс-
тон, фыдёлты зёхх. 
Нё республикёйё-иу 

йём исчи исты фарс-
тайыл куы бацыд, уёд 
цыфёнды ахсджи-
аг хъуыддаг дёр ныу-
уагътаид ёмё баххуыс 
кодтаид йе ’мзёххонён 
уынаффёйё дёр ёмё 
ахадгё мадзалёй дёр. 
Ирон лёджы кад ёмё 
намыс бёрзонд хёссы, 
стыр аргъ кёны фыдёл-
тёй баззайгё фётк ёмё 
'гъдауён.
Ацы бонты Баскаты 

Георгийы фырт Арка-
ди сбёрёг кёндзён 
йё 80 азы юбилей. Уый 
фёдыл ын зёрдиаг ар-
фётё кёнём мах, 
«Рёстдзинад»-ы кусджы-
тё дёр. Бирё азты ма 
нын зёрдёрухсёй, дё 
кёстёрты ныфсёй цёр, 
Аркади, ёмё ма дёу 
хуызён сахъгуырд фё-
сивёд фылдёрёй-фыл-
дёр кёнёд нё Ирысто-
ны! 

ХЁМЫЦАТЫ Морис

 Ёмбырд 

Мёры хъёд 
фёхуыздёр кёныны мадзёлттё

Цёгат Ирыстоны Сёргълёууёг Сергей МЕНЯЙЛО цы ‘мбырд 
сарёзта, уым ёркастысты республикёйы фёзуаты зёххыты хёрз-
хъёддзинад фёхуыздёр кёныны фарстамё. Архайдтой дзы дзуап-
дёттёг министрадтё ёмё ведомствёты, районы администрациты, на-
укон ёмёхсёнёдтё ёмё регионы аграрон куыстуётты минёвёрттё.

Ёмбырды архайджытё хъуыд-
даджы ныхас кодтой хъёууонхё-
дзарадон зёххыты ныры уавёрыл, 
мёры тыллёгёрзад цёй аххосёй 
ныллёгдёр кёны ёмё, цавёр 
мадзёлттё саразын хъёуы сё 
аиуварс кёныны тыххёй. Сёр-
магонд ёргом аздёхтой зёххы-
ты деградацийён кёрон скёнын 
ёмё ёрдзы фёрёзтё ёмё ны-
рыккон агротехникон технологи-
тёй хёдзардзинёй пайда кёны-
ны фарстатём.
Сергей Меняйло фёбёрёг 

кодта, регионы хёлцадон ёдас-
дзинад ёмё агропромышленнон 
комплексы ёнёфёцудгё рёз-
ты сёйраг рахёцён кёй у мёры 
хёрзхъёддзинад.

– Хъёууон хёдзарад у нё рес-
публикёйы экономикёйы ахъаз-
заг къабаз. Абон мёры хёрз-
хъёддзинад бахъахъхъёнын у ахс-
джиаг хъуыддаг. Уыимё, ёргом 
баст у хъёууон хёдзарады аха-
дындзинадимё, цы продукци ёр-
зайын кёнынц, уый хёрзхъёддзи-
над ёмё адёмы фёрныгадимё. 
Уымё гёсгё зёххы хёрзхъёд-
дзинад ёмё «ёнёниздзинады» 
фарстаты ёнцой кёнын хъёуы 
наукон амынддзинёдтё ёмё ны-
рыккон технологитыл, – фёбёрёг 
кодта регионы разамонёг.

«РосАгрохимслужба»-йы цёгат-
ирыстойнаг дёлхайады специ-

алисттё куыд сбёлвырд кодтой, 
афтёмёй фёстаг ёртын азы 
дёргъы мёры бёзнаг (плодород-
ный) гумусы цъар заууатмё ёр-
цыд. Уый тыххёй фехъусын кодта 
ацы службёйы разамонёг Хъан-
темыраты Мурат.
Ёмбырды ма ныхас цыди мёры 

хъёд фёхуыздёр кёныны ма-
дзёлттыл, агрохимион басгёрсты 
системё фёахадгёдёр кёнын 

ёмё зёххы куысты экологион 
ёгъдауёй ёдас гёнёнтёй пайда 
кёныны тыххёй.
Ёнёххёстбарджын ёхсёнад 

«МелАгроХим»-ы проекты наукон 

разамонёг Катауты Давид ём-
бырды архайджыты лёмбынёг 
базонгё кодта, ёмбал кёмён 
нёй, мёры хёрзхъёддзинад фё-
бёрзонддёр кёныны ахём ба-
куыст (разработка) – зоогумусёй 
(вермикомпост) пайда кёнынимё. 
Зайёгойты фёлхёртты бакуысты 
технологи стыр ахъаз у уыцы фёл-
хёрттёй равзёргё органикон 
азотёй пайда кёнынён. Ахуыр-

гонды хъуыдымё гёсгё, техноло-
ги у хуымётёг, ахадгё, аграритё 
дзы ёнцонёй пайда кёндзысты.
Сергей Меняйло ёххёстгёнёг 

хицаудзинады дзуапдёттён ор-

гёнтён бахёс кодта уыцы наукон 
бакуыстмё лёмбынёг ёркё-
сын ёмё наукон организацити-
мё иумё бацёттё кёнын мёры 
хъёд фёхуыздёр кёныны ма-
дзёлттё зоогумусы ёххуысёй, 
республикёйы хъёууонхёдза-
радон зёххыты хицёндзинёдтё 
хынцгёйё. 

 

Уагёвёрд халджытён – карз ёфхёрд
РЦИ-Аланийы Хицауа-

ды Сёрдар ДЗАНАЙТЫ  Ба-
рисы разамындёй цы ‘мбырд 
арёзт ёрцыд, уым ёркас-
тысты зынгсирвёзтытёй 
тёссаг афон ёмё хъёу-
уонхёдзарадон зёххытыл 
ёнёзакъонёй хус кёрдёг 
судзыны цаутё ма ‘руа-
дзыны фарстатём. Боны 
фёткмё хаст ёрцыд, рес-
публикёйы Сёргълёу-
уёг Сергей МЕНЯЙЛО ём-
бырдты ацы фарстатём ёр-
гом аздахын кёй бафёдзёхс-
та, уымё гёсгё. 

Премьер-министр фё-
бёрёг кодта ёнёзакъо-
нёй арт бафтауыны ныхмё 
уёлёмхасён мадзёлттёй 
пайда кёныны хъуыд-
даг. Сё не ‘руадзыны 
тыххёй фехъусын кёнынц 
сё курдиётты муниципа-
лон скондты цёрджытё. 
Ахём тыхджын арт ёрё-
джы схёцыд Рахизфарсы 
районы Бётёхъойыхъёуы. 
Граждёнтё куыд зёгъынц, 
уымё гёсгё зёххыты хи-
цёуттё барёй бафтауынц 

арт сё быдыртыл, цёмёй 
сё зёххы хёйттё баку-
сыныл афтёмёй сфёста-
уёрц кёной. 

– Уый ахсджиаг куыст у, 
ёмё йё цыбыр ёмгъуыд-
мё сёххёст кёнын хъё-
уы. Ёркёсын хъёуы, хус 
кёрдёг кём судзы, уыцы 
фёзуёттём. Мах хъуамё 

ёппёт мадзёлттёй дёр 
спайда кёнём, цёмёй 
ахём цаутё дарддёр ма-
уал ёруадзём, – загъта 
Дзанайты Барис.
Премьер-министр цёст-

дарён оргёнты разамон-
джытё ёмё районты 
сёргълёуджытён бахёс 
кодта ёнёзакъон зынгсир-

вёзтытимё тох кёныны 
мадзёлттё фётыхджын-
дёр кёнын, стёй хъёууон 
хёдзарады кусджытимё 
профилактикон мадзёлт-
тём стырдёр ёргом аз-
дахын. 
Муниципалон скондты 

сёргълёуджытё хъуамё 
зынгсирвёзтытё не ‘руа-

дзыны тыххёй бынёттон 
цёрджытимё ёмбарын-
гёнён куыст кёной. Уа-
гёвёрд халджыты хъёуы 
ёфхёрын закъоны бынду-
рыл.

РЦИ-Аланийы 
Сёргълёууёг ёмё 

Хицауады 
пресс-службё

 БАСКАТЫ Аркади БАСКАТЫ Аркади

Аркади йё бинонтё ёмё хиуёттимё

 Радзырд 

Редакцимё нём ёрвылбон дёр бирё адём ёрбацёуы: чи хъасты 
фёдыл, чи – арфётимё... Кёмён та йё зёрдёмё нё фёцёуы, 
газеты йыл критикон уац кёй рацыд, уый, ёмё журналисттён йё 
рёстдзинад фёхъары. Алы хабёртты фёдыл вёййы адёмён се ‘рба-
цыды сёр редакцимё.
Райсомёй мын чидёр уёздан 

хост ёрбакодта мёнён дёр мё ку-
сёнуаты дуар. Акастён ём. Мидё-
мё ёрбахызт, йё бакастмё гёсгё, 
дёс ёмё ёртиссёдз азы кёуыл 
цыдаид, ахём ирон сылгоймаг. Ба-
цамыдта мын йёхи – Цинёгаты За-
мирёт. Цёры, мёнё «БАМ» кёй хо-
нынц, уыцы микрорайоны.

– Дё хорзёхёй, бахатыр мын кён, 
– загъта уый, – кёд дын рёстёг ис, 
уёд хорз уаид, куы мём байхъу-
сис, уёд. Мё хъуыдытё мёнё мё 
тетрады дёр ныффыстон, фёлё уал 
дын мё хабёрттё раздёр куы ра-
дзурин, уый мё фёнды.
Ёз зёронд усён, нё, зёгъгё, 

куыд загътаин, ныууагътон мё фыс-
синёгтё ёмё йём мёхи ёррёвдз 
кодтон хъусынмё.

– Ды мады тыххёй арёх фё-
фыссыс, ёмё дём комкоммё дёр 
уымён ёрбацыдтён, – стъолмё 
хёстёгдёр ёрбабадгёйё, загъта 
Замирёт.
Цёвиттон дын мё зёрды радзу-

рын ис мё иу хорз сыхаджы тыххёй. 
Сыхаджы хорзён аргъ нёй, фёзё-
гъынц. Уыцы амондёй хайджын фё-
дён ёз дёр. Мёнён ахём хорз сы-
хаг уыд, ахём, ёмё зын бауырнён 
у, ахём ма дыккаг не скёнёг Хуыцау 
радтаид, уый. О, зёды хуызён сыхаг 
уыд мёнён – Дзибынаты Мани. Уый 
ахём хёларзёрдё, ёфсёрмыгё-
наг, ёгъдауылхёст сылгоймаг уыд, 
ёмё дын фысы комёй хал дёр нё 
раластаид. Уый, мёнмё гёсгё, йё 
къахы бын дёр мёлдзыджы никуы 
фёцъист кодтаид, ахём тёригъёд-
гёнаг уыд.
Фёлё уёззау рауад йё хъысмёт. 

Уастён цы загъдёуа амёндтё уа-
рёгён дёр, – мёстыхуызёй йё 
ныхас фёбёрзонддёр кодта Зами-
рёт. – О, ёмё дын уый дзырдтон. 
Амёндтё уарёг, цёмёдёр гёсгё, 
налат фыдыусау ракаст Манимё. 
Хъёды халонау баззад иунёгёй. 
Нал – мад, фыд, нал – хо, ёфсы-
мёр, хёстёг, хиуон... Йё бындур 
ныззила, уастён, амёндтё уарё-
гён!.. уыцы хъысмёттё уарёгён!.. 
Фёлё ма йын Хуыцау уёддёр рад-
та иу амонд. Не Скёнёг ёй ёнё 
байзёддаг нё фёкодта. Хъомыл 
кодта фырт. Ёнёхъён сыхбёстёй 
дёр ын фу-фу кодтам йё сомбоны 
дарёг Аркадийыл. Уый Мани фё-
хаста йё комы-комдзёгтёй. Йё 
пенсийы капеччытё иууылдёр ууыл 
хардз кодта. Каст ын фёуын кодта 
институт. Йё лёппу дёндёгты дох-
тыры диплом куы райста, уёд ма, 
мёгуыр, Манийы цинён кёрон кём 
уыди! Кёй уыдта, кёуыл ёмбёлд, 
уыдонён се ‘ппётён дёр йё лёп-
пуйё ёппёлыд. Махён, нё сыхы 
хистёртён та зёрдё ёвёрдта, йё 
лёппу не ‘ппётён дёр лёвар кёй 
сёвёрдзён дёндёгтё.

– Дё хорзёхёй, бахатыр кён, зё-
ронд дзураг вёййы, йё сёрбёттён 
фидардёр бабётгёйё та фёкодта 
Замирёт, ёмё дарддёр йё ныхас 
кодта. – Аркадийы ахуыры фёс-
тё арвыстой Мёскуымё. Фыццаг 
цалдёр азы арёх цыд йё мадмё. 
Фёлё йё фёстаг азты афтё арёх 
нал уыдтам. Цалдёр азы та йё бын-
тондёр нал федтам. Манийы-иу куы 
бафарстам Аркадийё, уёд-иу нын 
ахём дзуапп радта: «Йё куыстытё, 
мёгуыр, йёхицёй фёуёлдёр сты, 
ёмё йё хёдзармё дёр нал ёвдё-
лы, нал. Мёскуы йёхёдёг кёуылты 
горёт у... Уым цас дзыллётё цёры, 
ёмё утёппёт адёмён дёндёг-
тё ёвёр, уый йёхёдёг кёуылты 
фыдёбон у. Ноджы ма цавёрдёр 
«фирмё, фермё» у, нё зонын , бай-
гом кодта ёмё иуёрдём дёр нал 
ёххёссы...»
Кёддёр-уёддёр йё мадмё иу 

фёззыгон бон фёзындис Аркади. 
Уый, цы йё хонынц, мёнё йё «Джы-
бы» ёви «Джиппы» машинёйё куы 
рахызт, уёд ёй мах зонгё дёр нал 
бакодтам. Фырнёрдёй фёйнёр-
дём фёцыди. Махён, сыхы усты-
тён, не ‘ппётён дёр фёхъёбыс-
тё кодта, радта нё алкёмён дёр 
фёйнё къафетты къоппы, ёмё йын 
иууылдёр стыр арфётё фёкодтам. 
Манийыл, мёгуыр, фырцинёй хур 
ракаст, ёмё йё йё лёппуйы цурёй 

нал хаста йё къах. Ноджы ма нын 
Аркади афтё куы загъта, Манийы 
йемё цёрынмё Мёскуымё кёны, 
уёд нын фыццаг ёхсызгон уыдис, 
фёлё-иу афтё куы ахъуыды кодтам, 
ныр-иу нём райсомёй Мани йё 
хёдзары дуарёй худгё цёсгомимё 
нал ракёсдзён, уёд-иу сагъёссаг 
хъуыдыты аныгъуылдыстём.
Аркади ауёй кодта йё мады дыу-

уёуатон фатер, Манийы сбадын 
кодта йё «Джыбы»-»Джиппы» маши-
нёйы, махён, сыхёгтён, зёрдиаг 
арфётё фёкодта, йё мадмё йын 
афтё зёрдиагёй кёй кастыстём, 
уый тыххёй. Ёргом дын куы зё-
гъон, уёдёй тынгдёр никуыма фё-
куыдтон ёз, афтё зын мын уыд Ма-
нийё фёхицён уёвын. Йё фёстё 
ма дзырдтам: «Ма-иу нё ферох кён, 
Мани! Фысс нём-иу писмотё».
Замирёт иучысыл фёурёдта йё 

ныхас. Йё раздарёны дзыппёй 
систа йё къухмёрзён, ризгё къух-
тёй асёрфта, йё цёсгомы арф 
ёнцъылдтыл суадоны ёртёхтау 
уырдыгмё цы цёссыджы ёртёхтё 
ёрфёд кодтой, уыдон. Арф ныуулё-
фыд. Ногёй та мё хатыр ракуырдта 
ёмё дарддёр йё ныхас кёны.

– Ёнё Манийё нём нё сых хас-
ты хуызён каст. Иу бон нём пост-
хёссёг Манийё писмо куы ‘рба-
хаста, уёд нё сыхбёстён уый стыр 
бёрёгбонау уыд. Мани нём фыста: 
«Уё бонтё хорз уёнт, мё зынаргъ 
сыхёгтё! Афтё ма банхъёлут, ёмё 
уё рох фёкодтон. Сымахимё кёй 
ацардтён, уый мёрдты дёр мемё 
уёд. Мёскуыйы мё лёппуимё мё 
цард цёуы хорз. Кёд искуы исчи йё 
мады фыдёбёттё бафыста, уёд 
уый – Аркади. Хёрзбонтё кёнут. Уё 
дзёбёх хабёрттё мём хъуысёнт».
Алы бёрёгбоны дёр нём-иу Мани 

сёрвыста арфёйы фыстёджытё. 
Гъе ‘рмёст-иу сё уёлё фыст нё 
уыд Мёскуыйы йёхи адрис, ёмё-
иу ём дзуапп кёдём арвыстаиккам, 
уый нё зыдтам ёмё стыр хёсджы-
ныл нымадтам нёхи йё разы. Ёвёц-
цёгён ёй, йё адрис ныффыссын 
ферох вёййы, – ахём хъуыдымё-иу 
ёрцыдыстём.
Амёй размё та, мах, нё сыхы 

устытё, Сылгоймёгты дунеон бон 
куы бёрёг кодтам, уёд нё бафён-
дыд зёрёдты хёдзары сылгоймёг-
ты бабёрёг кёнын. Ёз сыхёгтёй 
дыууё сылгоймагимё – Евдинкё 
ёмё Фаризётимё – ацыдыстём 
зёрёдты хёдзармё. Ахастам немё 
ёртё цёхёраджыны, сё сёрыл 
– карк, балхёдтам сын алыхуызон 
адджын дёттё, дыргътё ёмё къа-
феттё.
Зёрёдты хёдзары сылгоймёг-

тёй иу цёрёнуатмё нё хуынимё 
куы бахызтыстём, уёд ныл тынг 
ныццин сты, уым цы ёртё уырыссаг 
усы цардысты, уыдон. Базонгё стём 
семё: Любё, Юлия ёмё Оля. Ба-
цайдагъ нын семё зёрдёйё-зёр-
дёмё ныхас. Сё хистёр, Любё, 
цёхёраджыны карст адджынён 
хёргёйё дын афтё куы бакёнид: 
«Тёхуды, ёмё ма нын ныр Мани 
дёр ёгас куы уаид... Уый дёр цё-
хёраджынтёй фылдёр ницы уарзта. 
Рухсаг уёд».

– Ёмё раджы амард уе ‘мбал 
Мани? – бафарстон сё ёз.

– Ёртё мёйы размё, – загъта 
Любё. – Йёхицёй уёздандёр нё 
уыд. Тынг ыл фёхъыг кодтам.

– Ёмё кёмёй уыд Манийы мыг-
гаг? – бафарстон та сё ногёй.

– Дзибынатёй.
Мёнён мё зёрдё цыдёр ёна-

хуыр гуыпп-гуыпп скодта. Улёфт 
дёр мын нал фаг кодта ёмё та йё 
ногёй бафарстон:
Кёмёй уыд загътай?
Дзибынатёй... Дзибынаты Мани.
Любё йё тумбочкёйы лагъзёй 

систа иу къам ёмё мём ёй ёвди-
сы:

– Мёнё дын уый та йё хуызист.
Мёнён фырадёргёй мё зёнг-

тё ныддыз-дыз кодтой. Базыдтон 
къамы Манийы. Уымён йё фарсмё 
худёнбылёй лёууыд йё фырт Арка-
ди. Мёнён лёппуйы уынд ахём зын 
уыд, ёмё уыцы рёстёг мё разы 
фёци, зёгъгё, уёд ын цытё бакод-
таин, уый нё зонын.

– Дё разы къамы кёй уынут, уый 
та йё иунёг лёппу Аркади уыд, 
– дарддёр йё ныхас кёны Любё, 
– ёмё йын, мёгуыр, автомобилон 
бёллёхы фёмард. Уёдёй фёс-
тёмё баззад иунёгёй ёмё йё 
ардём дёр сё сыхёгты лёппу ёр-
бакодта. Тынг нын дзы-иу ёппёлыд 
йё лёппуйё Мани. Стыр бынаты, 
дам, куыста Мёскуыйы. Йёхицёй, 
дам, хёларзёрдёдёр нё уыд. Ацы 
къам та-иу ёдзухёй дёр йё базы 
бын дардта. Уымёй зынаргъдёр 
хёзна йём нё уыд. Куы амард, уёд 
ын ацы къам мах райстам йё базы 
бынёй ёмё йё уёдёй нырмё да-
рём йё номыл.
Любёмё хъусгёйё, мё цёстытё 

доны разылдысты. Нынкъард сты мё 
сыхёгтё Евдинкё ёмё Фаризёт 
дёр. Ёнкъардёй кастысты Мани 
ёмё йё хъёбулы къаммё. Тыххёй-
ты урёдтой уыдон дёр мёнау сё 
кёуын. Не ‘ппёт дёр фёуыргъуы-
йау стём Манийы хабар базонгёйё. 
Мах та афтё ёнхъёлдтам, афон-
мё Мани Мёскуыйы цёргёйё, йё 
фырхъалёй тъёпп хауы, зёгъгё. 
Уый та, мёгуыр, йё царды фёстаг 
бонтё, мёнё, ам, зёрёдты хёдза-
ры куы арвыста. Йё фырт Аркадийы 
тыххёй дёр йе ‘мбёлттён барёй 
афтё загъта, фёмард, зёгъгё. Нё 
сыхёгты лёг, Дзамболат, ёрёджы 
Мёскуыйы уыд, ёмё уым метройы 
фёцёйцёугёйё дардмё федта Ар-
кадийы.
Мани, мёгуыр, тарст йё лёппу-

йён, мыййаг ёй, уым, Мёскуыйы, 
йё хицауад куы базоной, уый йё 
мады зёрёдты хёдзармё ратта, 
ёмё йё куы бафхёрой. Уымёй 
тёрсгёйё йё зёрёдты хёдзармё 
куы ‘рбаластой, уёд загъта, кёй йын 
ничиуал ис, цы иунёг хъёбул ын 
уыд, уый та йын кёй фёмард фён-
даггон фыдбёллёхы. Нырма ныр 
базыдтам, Мани нём писмотё Мёс-
куыйё нё, фёлё зёрёдты хёдза-
рёй кёй фыста. Нё сёр не ‘рцахс-
та ёмё-иу йё писмоты уёлё нёхи 
горёты мыхуыр кёй уыд, уый дёр 
нё бафиппайдтам. Бёргё, куы ба-
зыдтаиккам раздёр ацы хабар, уёд 
афтё иунёгёй нё ныууагътаиккам 
Манийы, фёлё. Йё хъёбулы ном 
цёмёй ма фегад уа, уый тыххёй, 
ёвёццёгён, никёмё бауагъта йё 
мёлёты размё дёр искёмё фё-
хабар кёнын, ёмё йё баныгёдтой 
зёрёдты хёдзары хардзёй.
Любёитё дёр бамбёрстой Ма-

нийы хабар, тынг ыл фёмаст кодтой 
ёмё нын бацамыдтой йё ингён. 
Мах ёртё усёй ацыдыстём, Мани 
цы уёлмёрдты ныгёд ис, уырдём. 
Ссардтам ын йё ингён. Сёвёрд-
там ыл дидинджытё. Нё тыппыртё 
суагътам кёуынёй ёмё ёнкъардёй 
рацыдыстём фёстёмё. Фёндагыл 
цёугёйё мын иу хъуыды нё лё-
вёрдта ёнцой: «Аркади цымё ахём 
фыдзёрдё цёмён разынд? Махён, 
сыхёгтён, афтё куы дзырдта, ёз, 
Мёскуыйы цёргёйё, ницёмёй 
хъаст кёнын, фёлё ёнё мё ма-
дёй уым цёрын мё бон нёу, ёмё 
йё уырдём ласын, зёгъгё. Уый та 
йын ныууёй кодта йё фатер, ёхца 
йё дзыппы сёвёрдта, йёхёдёг 
та, цыма, сё сыхёгты лёппу у, уый 
ёфсонёй йё мады зёрёдты хё-
дзары фёмидёг кодта. Цымё ахём 
фыдгуырдты куыд уромы нё дарёг 
зёхх?!. Уыимё, Хуыцауы, адёмы 
фыдёхёй та куыннё фётёрсынц?! 
Нё зонын... Нё зонын...»
Бахатыр кён, ёнхъёлдён дё 

амардтон мё дёргъвётин ныхасёй, 
– ёрдёгыл та фескъуыдта йё ныхас 
Замирёт, ёмё та йё къухмёрзё-
нёй асёрфта йё уымёл цёстытё. 
– Сымахмё, редакцимё дёр, афтё 
мё фыртыхстёй ёрбацыдтён. Лёг 
йё зёрдёйы маст искёмён куы 
радзуры, уёд ын кёмдёр фенцон-
дёр вёййы.
Тынг зын мын у, нё кёстёртёй 

иуёй-иутё абон рох кёнын кёй 
райдыдтой сё ныййарджыты фыдё-
бёттё, уый. Ёмё ёз фыссёг нё 
дён. Фёлё дын мёнё цы ‘нкъард 
хабёрттё фёкодтон, уыдон ацы 
тетрады фёфыстон ёмё дын ёй 
уадзын. Кёд дзы газетён исты 
сбёзза, уёд дзы спайда кён.
Уыцы ныхёсты фёстё ма мё За-

мирёт ноджыдёр иу хатт хатыр ра-
куырдта, загъта мын хёрзбон ёмё 
ацыд. Фёлё рацыд чысыл рёстёг, 
афтё та мын чидёр мё дуар ёрба-
хоста. Акастён ём, ёмё дуаргёрон 
ёфсёрмытёгёнгё лёууы Зами-
рёт. Хатыртё курыныл та схёцыд 
ёмё мын ризгё хъёлёсёй афтё:

– Дё хорзёхёй, ма мын фёхуд 
мё сонт митыл. Мё карён сылгой-
магыл ахём митё дёр бёргё нал 
фёфидауы. Фёлё, уынгмё куы 
ахызтён ёмё уым дёлёмё куы 
фёцёйцыдтён, уёд мё фёнда-
гыл цыдёр ёбёрёг тых баурёдта, 
ахъуыды кодтон, мыййаг, зёгъын, 
Манийы хъёбулы хабёрттё адём 
куы базоной ёмё йын уымёй 
мёрдтём уёлдай зын куы скёнон... 
Ёмё мын, дё хорзёхёй, мё тетрад 
фёстёмё радт.
Ёз ын радтон йё тетрад. Зёронд 

ус арфётёгёнгё куы ацыд, уёд йё 
фёстё бирё фёкастён ёмё арф 
хъуыдыты аныгъуылдтён: «Ёвёдза, 
цёй диссаг дё мады зёрдё... Дё 
хъёбул дын цыфёнды маст ёмё 
зын куы скёны, уёддёр ын тёри-
гъёд фёкёныс...»

ЧЕРЧЕСТЫ Хъасболат

 Цёстёнгас 

Чызгёрвыст ёмё чындзхасты 
ёгъдёуттё

Фыдёлтёй ахём ныхас баззад: «Адёймаг иу хатт мёлгё кёны, 
ёртё хатты – гуыргё». Фыццаг райгуырён бон у мады гуыбынёй 
рантысын, дунейы рухс фенын, дыккаг – йё амонд ссарын, цардём-
балимё иугёнён, ёртыккаг – цоты, зёнёджы ад бавзарён. Ацы 
ёртё рёстёджы цин ёмё хъомысёй кастысты фёрнджын ирон дзыл-
лё адёймаджы цардвёндагмё.
Сывёллон рухс дунемё куы фёзы-

ны, уёд хъомылгонд цёуы мад ёмё 
фыды ёгъдауёй. Ёмё уыдон хъуа-
мё сё кёстёрты фидёныл хъуыды 
кёной, цёмёй, уёлдёр цы ёртё 
хорзёхы кой ракодтам, уыдонёй 
хайджын уой. Чызг – чындздзоны, 
лёппу усгуры кармё куы бахизынц, 
ёмё сё амонд ссарыны фёндагыл 
куы ныллёууынц, уёд сын цёлхдур-
тё ёвёрын нё хъёуы. Уымён ёмё 
алцёмёндёр ис рёстёг, афон.
Раздёр заманты уыди ёртё бё-

рёг ёфсоны, уыди ёнёрады чындз-
хаст ёмё чызгёрвысты митён фыц-
цаг ёфсон – гуыбынмё фидауын 
дыууё мыггаджы минёвёрттён: 
кёд чызджытё райгуыра, уёд уы-
дзысты кёнгё хотё, кёд – лёппу-
тё, уёд та – кёнгё ёфсымёртё, 
кёд чызг ёмё лёппу, уёд та – цард-
ёмбёлттё. Гъемё, уый уыди стыр 
ёрдхёрёны, сомы кёныны фётк 

ирон ныййарджыты астёу, сё ны-
хас алы хатт дёр уыд йё бынаты, 
сёрыстырёй йё ёххёст кодтой. 
Уымёй уёлдай, чызг ёмё лёппу 
фёсивёдён амёндтё ссарынён 
уыди дзёвгар ёфсёнттё – цёлх-
дуртё фыдёлты заман, ёмё уы-
доны астёу бёрёг зындысты стыр 
ирёд исын сиахсёй, стёй чызджы 
ёвёндонёй скъёфын. Дзёвгар 
фыдбылызтё ёрцыди ирон ёхсё-
нады уыцы дыууё ёгъдауы аххосёй. 
Ирёд бафидын ёнцон хъуыддаг нё 
уыдис. Стыр ирёды домёнтё мыг-
гёгты астёу уыдысты знаггады, хёс-
тёг ёнадгёнён фёрёзтё, ёмё 
сыл фёрнджынтё сё къух систой, 
фёрнёй мёгуыраутё сыл фидар 
хёцыдысты сё кёстёрты ёнамон-
дён, ёмё хёстёгады ёгъдёуттё 
хёлдысты. Цы йё нё домдтой ирё-
дён ёнёфсис фыдёлтё: уыгёрдё-
ны ёмё хуымы равзаргё хёйттё, 
цалдёр сёдёйы – лыстёг фос, уый-
бёрц – галтё, хъомтё, ёхца... Ирё-
ды сёрёвёрёнтё уыдысты чызджы 
мадён саргъы бёх, фыды лёварён 
– фаты бёх, ёмё, цёмёй адон 
лёппу балхёдтаид, уый тыххёй цыд 
фёсарёнтём, ёхца бакусынмё. 
Кёй зёгъын ёй хъёуы, уыцы ёх-
цайы фёрёзтён бакусынён бирё 
азтё хъуыд. Ёмё-иу лёппу сыздёхт 
йё къонамё зёрондёй, йё амонд 
ссарыны рёстёг-иу куы аивгъуыд-
та, уёд. Афтёмёй-иу ёнё усёй йё 
царды бонтё ёрвыста. Уёдё чызг 
скъёфыны мадзал дёр хуыздёр уа-
вёры нё уыд. Скъёфгё-скъёфын-
иу бирё лёгмёрдтё ёрцыд, куыд 
скъёфджыты ‘рдыгёй, афтё фёди-
сётты ‘рдыгёй дёр. Ёмё кёд ирёд 
исыны ёгъдауыл ирон адём сё къух 
систой, уёддёр ма, хъыгагён, абон 
иуёй-иутё скъёфыны ёгъдауёй 
пайда кёнынц. Ахём мадзалён хорз 
фёстиуёг нё вёййы. Сё фылдёр 
уайтагъд ахицён вёййынц, уымён 
ёмё сё къайады бындур вёййы лё-
мёгъ, уарзондзинад дзы нё вёййы,  
уый та кады хос нёу нёдёр чызгён, 
нёдёр – лёппуйён. Скъёфгё би-
рёгъ (сырд) кёны уёрыччы. Ёмё 
дёхицёй сырд сараз, стёй дё цард 
кёимё бабёттынмё хъавыс, уыцы 
чызджы уёрыччы скъёфт акён! Уый 
куыд фидауы?

Ёмкъайады бындур
Дыууё ёрыгон адёймагён ём-

къайады цёдисы бацёуын у царды 
ёппётёй стырдёр цау, ахсджиаг-
дёр ёмё бёрнондёр хъыддёгтёй 
иу. Цёмёй уыцы ахсджиаг цёдис 
зёрдёзёгъгё ёмё фидар уа, уый 
тыххёй ёмкъайады райдайёнён 
хъуамё уа мёнё ахём бындур: чызг 
ёмё лёппу кёрёдзийы хорз зо-
нынц ёмё уарзынц, кёрёдзийён 

тугёй хёстёг не ’ййафынц; ис сын, 
быхсён кёмён ис, ахём царды фё-
рёзтё, къаддёр уёддёр – цёрён-
уат; сё ныййарджытё уыцы ём-
къайады ныхмё не сты.

Фыццаг къахдзёфтё
Лёппу ус – курынвёнд, чызг – мой-

мё цёуынвёнд куы скёнынц, уёд 
сё фёндон ныййарджытён бамба-
рын кёнынц, стёй бацамонынц, сё 
цард кёимё сбёттынвёнд кодтой, 
уый дёр. Фёлё арёх чызг дёр 
ёмё лёппу дёр сё ныййарджытён 
сёхёдёг ёргом нё фёзёгъынц, 
ёфсёрмы фёкёнынц. Уый ёвзёр 
миниуёг нёу. Уый Ирмё рагёй дёр 
хорз ёгъдауыл нымад уыд, уёз-
дандзинады бёрёггёнёнтёй иу. 
Фылдёр хатт лёппу хъуыддаг бабар 
кёны йё хёлёрттёй искёмён, уый 
та ныййарджытён бамбарын кёны 
лёппуйы фёндон. Чызг дёр йе 

‘мбёлттёй искёмён раргом кёны 
йё фёндон, уый та йё радзуры чыз-
джы мадён. Лёппуйы ныййарджытё 
хъуыддаг кёнинагыл куы баныма-
йынц, уёд мыггаджы хистёрён бам-
барын кёнынц сё фёндон, цёмёй 
уый бацёттё кёна минёвёрттё, 
ёмё сё чызджы хёдзармё арви-
та. Чызджы хёдзар куы фёзонынц, 
минёвёрттё сём ёрбацёудзыс-
ты, уый, уёд дёр ёргом ницавёр 
хъёппёрис февдисынц, сёхи ёнё-
зонгё скёнынц. Минёвёрттё вёй-
йынц уёздан, дзырддзёугё ёмё 
ёууёнкджын нёлгоймёгтё хиуёт-
тёй, сыхбёстёй, хъёубёстёй. Сё 
нымёц вёййы ёртё адёймаджы. 
Фыццаг цыдён семё акёнынц лёп-
пуйы (усгуры) дёр. Лёппуйы би-
нонтё 2-3 боны раздёр фехъусын 
кёнынц минёвёрттён, кёй снысан 
кёнынц, уыдонён.
Минёвёрттё чызджы хёдзар-

мё ёрвитын хъёуы сабаты – 
Хуыцауёхсёв, кёнё къуырисёры – 
Уастырджийы ёхсёв. Иннё ёхсёв-
ты не ’мбёлы минёвёрттён цё-
уын. Ацы ‘хсёвты минёвёрттё уый 
тыххёй фервитынц, Хуыцау ёмё 
Уастырджи хъуыддёгтё аразёг 
ёмё кёстёртыл аудёг кёй сты, 
ёмё цёмёй дыууё кёстёрыл сё 
фарн ёфтыд ёрцёуа ёмё амонд-
джын уой. Минёвёрттё чызджы 
хёдзармё ёрвитын хъёуы ёртё 
хатты, ёмё уёд хъуамё бафида-
уой. Ёртё хатты уый тыххёй, ёмё 
нымёц 3 у табуйаг, ёмё уёд дыу-
уё мыггаджы фидыд уыдзён амонд-
джын ёмё фидар. Алы цыды дёр 
фынгыл сыхёй хистёры рахиз фарс 
фёбады чызджы мыггагёй, галиу-
варс та – минёвёртты хистёр. Арёх 
ацы фётк дёр хёлд ёрцёуы, ёмё 
минёвёртты хистёры ёрбадын кё-
нынц дыккаг хистёрён. Уый рёдыд 
ёгъдау у. Минёвар у уазёг, уазёг 
та фынгыл фёбады дыккаг бынаты, 
кёнды рёстёг. Ам та циндзинад ис, 
ёмё дзы зианы ёгъдёуттё кёнын 
куыд раст у?
Фидаугёйё, фынгыл ёнёмёнг 

хъуамё ёвёрд уой: ёртё кёр-
дзыны, кусарты сёр, уён бёрзёйыл 
ёвёрдёй, ёртё фёрсчы, физонёг 
раззаг хуылфыдзаумёттёй конд, 
стёй лёппуйы бинонтёй ёрвыст – 
мысайнаг. Ацы кувинёгтё хистёр-
тё скувынц, кёрёдзийы къухтё 
райсынц, ёмё ууыл фидыд нымад 
ёрцёуы.
Уасхо ирон адёммё у фидыды, 

хёлардзинады бардуаг. Уымёй-иу 
ард чи бахордта, уыдоны фидыд уыд 
фидар, амондджын. Фёлё искуы иу 
хатт йеддёмё фидауджыты хистёр 
йё кой кёнгё дёр не скёны, ёмё 
уёд цавёр амондджын фидыдмё 
ёнхъёлмё кёсён ис? Стёй иуёй-

иу хатт афтё дёр вёййы, ёмё, куы 
скувынц, уёд уый фёстё мысайнаг 
фынгыл ёрёвёрынц. Уыцы мысай-
нагыл хистёрты куывдтыты фарн 
ёфтыд не ’рцёуы, ёмё уёд, уый 
цы ахъаз кёны къайады арёзт бын-
дурён?! Ёппындёр ницы.

Чызгёрвыст ёмё 
чындзёхсёв

Раздёр заманты лёппуйы хёдза-
ры хъёубёстё бадтысты фынгтыл 
фылдёр изёрырдём, ёмё ёгъдау 
ахёццё фёсёмбисёхсёвмё, ёмё 
йё уымён схуыдтой чындзёхсёв. 
Ныры дуджы афтё дёр рауайы,  
лёппуйы хёдзары, стёй чызджы 
хёдзары дёр нал кёнынц чындзёх-
сёвтё ёмё чызгёрвыстытё дёр, 
фёлё сё райдыдтой кёнын ресто-
ранты, уымёй та нё ирон ёгъдёутты 
фарн сёфт цёуы. Чындз фёдзёхст 
не ’рцёуы, цы бынаты бардуагёй 
йё фёндараст кёнынц, ууыл, стёй 
йё мойы хёдзары цы Бынатыхицау 
ис, ууыл дёр. Ёмё уёд цавёр хорз 
амондмё ёнхъёлмё кёсён ис?!
Къухылхёцёг ёмё ёмдзуарджын 

чындзы заргё ёмё фёндырдзёгъд-
гё бакёнынц бадты хистёртём, 

семё хъуамё бахёссой кувинёг-
тё: ёртё кёрдзыны, ёртё фёрс-
чы ёмё нозт – бёгёны. Хистёртё, 
стёй бадты адём иууылдёр сыс-
тынц, ёмё дзы иу хъёрёй фё-
зёгъы: «Фарн ёрцыди!» Иннётё 
бафтауынц: «Амонд – йемё!» Ног 
чындзён ёртё хистёры скувынц, 
афёдзёхсынц ёй Стыр Хуыцау, 
Уастырджи, Ныхы дзуар, зёдтё 
ёмё дауджытыл. Ёмё хистёр ку-
вёггаг авёры къухылхёцёгмё, 
дыккаг хистёр – ёмдзуарджынмё, 
ёртыккаг – кёстёртёй искёмё. Ам 
арёх афтё дёр вёййы, ёмё ёртё 
хистёры кувёггёгтё нё авёрынц, 
кёмё ёмбёлы, уыдонмё, фёлё 
сё сёхёдёг аназынц, ёмё уый 
куыд фидауы? Ахём ми ёгъдау ра-
хонён нёй, уымён ис йёхи ном – 
ёнёгъдаудзинад. Стёй, афтё дёр 
хатт вёййы, къухылхёцёг ёмё ём-
дзуарджын чындзы хистёртём ба-
кёнынц ёнё кувинёгтёй, хистёртё 
цёмёй скувой, уый сём нё вёййы, 
ёмё сё уымёй ёвёрынц ёфсёр-
мы бынаты. Ёмё ма кёронбёттёны 
иу фиппаинаджы тыххёй. Арёх фе-
нён вёййы ахём ныв, ёмё чындзы 
рахиз къухыл ёрхёцы сылгоймаг, 
йё галиу къухыл та – нёлгоймаг. 
Уымёй ацы ёгъдау дёр сёмтъеры 
кёнынц нё зоныны фыдёй. Раст 
зёгъгёйё, абон цёгатёй хуссар-
мё, быдырёй хохмё чызгёрвыст 
ёмё чындзхасты фыдёлты рёсугъд 
ёгъдёуттёй ницыуал бёрёг баз-
зад, сё фылдёр фесты хёрд ёмё 
нозты аууон, ёнёхъуаджы хёрдзтё 
ёмё домёнты ахёсты. Ахём ныв 
уынгёйё, адёймаг йёхи ёнёуы-
нёг ёмё ёнёзонёг куыд хъуамё 
скёна? Иу дёрзёг рёдыд уый у, 
ёмё сё бирётё арвистон кёй са-
разынц, иннё рёдыд та уый мидёг 
ис, ёмё, мёнё куырд куырдыл куыд 
ахуыр кёны, афтё сё кёстёр фё-
сивёд фёзмынц ёмё уыдон дёр 
ныссуйтё вёййынц, рёстмё нал 
фембарынц, ёцёг ирон ёгъдау цы 
у, уый.  Мах, хистёртё, куыдфён-
дыйы цёстёй хъуамё ма кёсём, 
фёлё сыл мёт, сагъёс кёнём, 
раст фёндагыл сё аразём. Ёмё 
уёд нё фидён уыдзён бёллиццаг.
Гъемё нын Стыр Хуыцау, Уастыр-

джи ёмё Ныхы дзуар (къайады 
бардуаг), ахём арфётё ракёнёнт, 
цёмёй нё чысыл Ирыстон чындз-
ёхсёвты бынат куыд суа, нё ирон 
адёмы нымёц фылдёрёй-фылдёр 
куыд кёна!

ХЁМЫЦАТЫ Раман,
«Аланты Ныхас»-ы

Рахизфарсы районы 
хайады ирон ёгъдёутты
 комитеты сёргълёууёг

Мады зёрдёМады зёрдё

ДЗАНАЙТЫДЗАНАЙТЫ Азанбеджы конд ныв Азанбеджы конд ныв

Покраска ворот 
компрессором, 
не снимая ворот.

Тел.: 
8-918-706-65-15 

(Казбек).

Оказываю услуги 
электрика 

качественно, 
надежно.

Все виды работ 
с гарантией. 
Выезд и 

консультация 
бесплатно.

Тел.: 
8-918-702-00-82 

(Казбек).

Металлоизделия: 
ворота, двери, 

навесы из лексана, 
металлоконструкции 
любой сложности.

Тел.: 
8-928-928-88-24.

Обслуживание колонок и котлов.
Тел.: 8-961-821-90-88.

 Спортивон фидиуёг 

Хъёздыг уыд бёрёгбон ерыстёй
Ёппётуёрёсеон 

«Физкультурни -
кы бон» хъёздыг 
бёрёгбонау рауад 
Ирыстоны алыхуы-
зон ерыстё ёмё 
хиирхёфсён ма-
дзёлттёй.
Дзёуджыхъёуы Доны 

станцёйы цы къорд 
спортивон фёзтё 
арёзт ёрцыд, уыдоны 
9 августы мин адёй-
магёй фылдёр сё гё-
нёнтё ‘вдыстой спорты 
алы хуызты.
Бёрёгбон байгом кё-

ныны мадзалы  спорт-
уарзджытён зёрди-
аг арфётё ракодтой 
РЦИ-Аланийы физикон 
культурё ёмё спор-
ты министры хёдивёг 
Хуадонты Артур, Дзёу-
джыхъёуы админи-
страцийы фёсивёдон 
политикё, физикон 
культурё ёмё спорты 
комитеты сёрдар Ай-
ларты Зауыр, спорты 
сгуыхт мастер Тменаты 
Тамерлан.
Доны бассейн ёмё, 

йё алыварс цы спор-
тивон фёзтё ис, уым 
райсомёй фёссихор-
мё хъёлдзёг уавё-
ры цыдысты ерыстё: 
волейбол, баскетбол, 
мас-рестлинг, стъолыл 
хъазгё теннис, уёзёг-
тё исын, армрестлинг, 
згъорын, шахмёттёй 
хъазын, топп ёмё фа-
тёй ёхсынёй.
Афтё зёгъён ис, 

ёмё ахём бёрёгбо-
ны ерысты архайыны 
фембылд уёвджытё 
нё вёййы. Афтё ра-
уад ацы хатт дёр. Бё-
рёгбоны архайджытёй 
иутё уыдысты 58-ём 

Ёфсады службёгён-
джытё. Уыдонёй иутё 
уыдысты ‘фсёддон ор-
кестры музыканттё, 
ёмё сё куы бафарс-
там: «Спортимё лы-
мён цёй тыххёй стут?» 
зёгъгё, уёд нын загъ-
той «Ёфсады уёвгёйё, 
хъуамё оркестры музы-
канттё дёр сёхи хатой, 
куыд ёфсёддонтё. Цы 
нё ракъахдзёф, цы нё 
фугёнгё оркестры зёл-
ланг хъёлёсён хъёуы 
хорз физикон цёттё-
дзинад, ёмё уымён 
стыр ёххуыс у физикон 
ёгъдауёй хорз цёттё 
уёвын. Уымё гёсгё 
уарзын хъёуы спорт. 
Ёнёзивёг куы уай, уёд 
куысты домёнтё дёр 
ёххёст кёнын ёнцон-
дёр вёййы».
Ёмё, ёцёгёйдёр, 

оркестры музыканттё 
сё хъару ёмё цёттё-
дзинад ёвдыстой спор-
ты цалдёр хуызёй.
Физкультурникы бон 

Дзёуджыхъёуы сёр-
мё Доны станцёйы ра-
уад зёрдёмёдзёугё. 
Ёхсызгон уыди фенын 
алы кары уёвёг спор-
туарзджыты архайд 
спорты къорд хуызы. 
Уыдон арфё кодтой 
бёрёгбон саразджытё 
РЦИ-Аланийы физикон 
культурё ёмё спорты 
министрад, Дзёуджы-
хъёуы бынёттон адми-
нистраци, 58-ём Ёфса-
ды командёгёнджытён.
Бёрёгбоны кёрон-

бёттёны ма ёхсызгон 
уыди фехъусын, Дза-
биты Рустам разамынд 
кёмён дётты, уыцы 
ёвзонг доулистты ор-
кестры цагъд.

Футбол

Нё та сын бантыст сё тыхы бацёуын
Ивгъуыд къуырийы 

фёстаг бонты Уёрёсейы 
дыккаг лигёйы футболон 
чемпионаты, дивизион 
«Сыгъзёрин»-ы хъазёг 
командётё акодтой 4-ём 
туры фембёлдтытё.
Дзёуджыхъёуы ФК 

«Алани» уазёгуаты фем-
бёлд Саратовы командё 
«Сокол»-имё. Нё коман-
дёйы рёнхъыты уыцы бон 
уыдысты: №1 – Биазыр-
ты Давид, №8 – Хуыгаты 
Алан, №2 – Гиоты Алан, 
№19 – Бутаты Аллон (68’ – 
Рёмонты Зауырбег), №99 
– Махач Абдулхамидов (47’ 
– Гуырцъыты Батрадз), 
№9 – Артем Закиров (57’ 
– Кобесты Давид), №21 
– Кодзырты Артур (68’ – 
Хъёцмёзты Сослан), №14 
– Анзор Амиралиев (68’– 
Артур Кусков), 75 – Огъ-
уаты Сёрмёт, №11 – Иван 
Матюшенко, №23 – Виктор 
Нафиков.

«Алани» кёд уазёгуаты 
хъазыд, уёддёр йё иу-
зёрдион фарсхёцджыты 
уырныдта, нё футболист-
тё сё амёйразмёйы рё-
дыдтытёй раст хатдзёгтё 
кёй скёндзысты ёмё Са-
ратовёй хорз бёрёггё-
нёнимё кёй ссёудзысты.

«Алани» Саратовы фыц-
цаг таймы куыд архайдта, 
уый уырнын кодта, нё ко-
мандё уырдыгёй афтид 
къухёй кёй не ссёудзён, 
ууыл.
Пурти фылдёр рёстёг 

уыди алайнёгтём. Цал-
дёр хатты хёстёг уы-
дысты хыгъд байгом кё-
нынмё дёр, ёмё сын 
сё уыцы ныббырстытёй 
иу фёрёстмё. 16 мину-
тыл, нё лёппуты бабырст 
уромгёйё, фысымты 

хъахъхъёнджытё сё ива-
рон фёзы афёлдёхтой 
«Алани»-йы размёбыр-
сёджы, ёмё сё тёр-
хонгёнёг фёивар кодта 
11-метрон цёфёй. Махач 
Абдулхамидовы ёнёрё-
дигё цёфёй пурти батахт 
фысымты дуары, ёмё 
«Алани» размё рацыд 1:0-
ёй. Уый фёстё дёр ма 
алайнёгтё мадзёлттё 
агуырдтой ног ныббырс-
тытё саразынмё, фёлё, 
фысымтё дёр сё архайд 
фёцырддёр кёныныл 
кёй архайдтой, уый сын 
33 минутыл пайдайы хос 

фёци. Сё хъазёг Дмит-
рий Сасинён бантыст, йе 
’мбёлттимё цы ныббырст 
ацарёзтой, уым пурти 
«Алани»-йы дуары фёми-
дёг кёнын, ёмё хыгъд 
ссис 1:1. Фыццаг тайм ахи-
цён ацы хыгъдимё, ёмё 
суанг 82’ минутмё ивд не 
’рцыд.
Дыккаг таймы фысымтё 

сё размёцыд фётынгдёр 
кодтой, ёмё сын уый 82’  
минуты ‘рхаста уёлахизы 
2-аг гол. Хъазт ахицён 2:1 
хыгъдёй «Сокол»-ы пай-
дайён. Нё командёйён 
йё хъазт 2-аг таймы зын-
гё лёмёгъдёр кёй ра-
уад, уымён ёвдисён сты, 
фысымтё ма голтё бакё-
нынмё тынг хёстёг ёртё 
хатты кёй уыдысты, уый 
дёр.
Цёмён афтё рауад нё 

футболистты архайд, уый 
хъуамё сбёлвырд кёной 
тренертё ёмё бакусой 
йё сраст кёныныл.

4-ём туры хъёзтытё 
ахицён сты ахём хыгъдти-
мё: «Калуга» – «Родина-2» 
– 0:0, «Динамо» (Киров) – 
«Машук КМВ» – 0:0, «Дина-
мо» (Брянск) – «Сибирь» – 
1:0, «Волгарь» – «Динамо» 
(Владивосток) – 1:1, «Со-
кол»– «Алани» – 2:1.
Дзёуджыхъёуы «Алани» 

йё иннё радон фембёлд 
акёндзён йёхи стадионы 
– 16 августы. Йё ныхмё-
лёууёг уыдзён «Динамо» 
(Киров).

«Алани»-йы фарсхёц-
джытён кёдёй-уёдёй 
фадат уыдзён сё уарзон 
командёйы хъазтмё нёхи 
стадионы трибунёйё ба-
кёсынён.

БАСКАТЫ Уырызмёг

 Рагон къамтё дзурынц 

Бафёзминаг бинонтё

Иу ирон ёмбисонд ахём ис: «Ёмзонд цуанёттё саг марынц, ёнгом бинон-
тё цард арынц». Къамёй уём цы бинонты къорд кёсы, уыдон сты Мамиаты 
Шамилы цыппар фырты (Лади, Иван, Георги, Хадзымёт) бинонты ёнгом 
къорд. Къам ист ёрцыд 1930 азы Къостайыхъёуы, бинонтё ма иууылдёр (ома 
26 адёймаджы) иумё куы цардысты, уёд. Ныр та базонгё уём се ‘ппётимё 
дёр. Къамы галиуырдыгёй рахизырдём.
Фыццаг рёнхъы зёххыл бадынц:
Георги Ладийы фырт — 7-ём къласы 

ахуырдзау;
Нюся Хадзымёты чызг — ёхсёзаздзыд;
Мурат Георгийы фырт — фондзаздзыд, 

фидёны историон наукёты доктор — 
профессор;
Нинё Ладийы чызг — авдаздзыд;
Юрик Ладийы фырт — цыппараздзыд;
Алихан Иваны фырт.
Дыккаг рёнхъы:
Хазмёт Шамилы фырт;
Лади (Владимир) Шамилы фырт;
Иван Шамилы фырт (Алиханы фыд);
Георги — цыппёрём ёфсымёр дзы нё 

бахауд.
Куысты фёдыл кёмдёр уыди.

Ёртыккаг рёнхъы:
Елхъан Ладийы фырт (пединституты 

студент);
Леска — Иваны бинойнаг (йё хъёбысы 

— Ладийы чызг Оля);
Вера — Георгийы бинойнаг (йё хъё-

бысы — йё хъёбул Батырбег, фидёны 
хъуыстгонд дохтыр, медицинон наукёты 
доктор, профессор, иумёйаг хирургийы 
кафедрёйы сёргълёууёг;
Феня — Хадзымёты бинойнаг (йё хъё-

бысы Поли);
Аня Ладийы чызг (скъоладзау).

МАМИАТЫ Таймураз, 
журнал «Мах дуг»-ы дунеон 

конкурсы лауреат

Командётё Хъ Р Ё Х П О

1. Родина-2 4 2 2 0 5-2 8

2. Динамо Кр 4 2 2 0 2-0 8

3.  Динамо-Брянск 4 2 1 1 3-5 7

4.  Сибирь 4 2 0 2 4-5 6

5. Машук-КМВ 4 1 3 0 3-2 6

6. Сокол (Саратов) 4 1 2 1 4-4 5

7. Волгарь 4 1 2 1 3-3 5

8. Алани 4 1 1 2 7-5 4

9. Калуга 4 0 2 2 1-3 2

10. Динамо-Владивосток 4 0 1 3 2-5 1

Къамтё систа Татьяна Къамтё систа Татьяна ШЕХОДАНОВАШЕХОДАНОВА

Знон мё хорз хёлар, дипломат ёмё политик, авиацийы инёлар-майор Къа-
болаты Налыхъы фырт Солтан сбёрёг кодта йё райгуырён бон, ёмё йын уый 
фёдыл зёрдиаг арфё кёнын.
Солтан диссаджы рёсугъд уды хицау, адёмуарзон, зёрдёхёлар у, нё 

Ирыстонён бирё хёрзты бацыд, лёг сё нымад дёр нё фёуыдзён. Ёз йемё 
къорд азы ёмгуыст кодтон Ветеранты советы, ёрмёст, ковиды рёстёг адё-
мён цы ‘ххуыс бакодта, уый дёр йёхёдёг ёмбисондён дзуринаг у.
Мё зынаргъ хёлар, Солтан! Айс зёрдёбын арфётё дё райгуырён боны 

фёдыл! Бирё азты ма зёрдёрухс, ёнёмаст, ёнёфыдбылызёй цёр, чи дё 
уарзы ёмё, кёй уарзыс, уыдоны фёндиаг! Дё кёстёрты хуртёй бафсёд!

ЛАЛЫТЫ Лев, 
ёхсёнадон архайёг

Дойаты 
Дабеджы фырт Таймуразён

Хъёуёй горётмё бирё адёмтё цёуы кусынмё. Ёмё адём афтё фёзё-
гъынц, ныры хуызён горётмё автобустё куыд цёуынц, афтё никуы цыдысты. 
Адём сулёфыдысты. Хёдзары чи бады, уый йё нё зоны, уыцы хъуыддаг цас 
ахадындзинад хёссы нё царды, уый.
Нё хъёуы хицауёй кусын куы райдыдта ёмё фидарёй куы ‘рлёууыд йё 

бёрнон куысты Дойаты Дабеджы фырт, уёдёй фёстёмё нём автобус нывыл 
цёуын райдыдта горётёй хъёумё, иу иннёйы фёстё, ёмё адём дёр су-
лёфыдысты.
Цы у йё бон Таймуразён (Быбыц), ууыл алывёрсыгёй дёр архайы адёмы 

пайда ёмё хорздзинадён. Адём кёрёдзи фёрцы сты, фёзёгъынц, ёмё 
хъуамё алчидёр уыцы хорздзинад ёмбара ёмё йын аргъ кёна, бузныг зёгъ-
гёйё. Нырма ёрыгон у, ёмё, йё бон цас у, уый бёрц бёрнонёй архайы. Йё 
цёрёнбон бирё уёд, ёмё йё кёстёрты хорздзинёдтё уынёд!

ГУЫБАТЫ Эммё,
Джызёл

Арфётё

